1 қыркүйек – Білім күніне арналған салтанатты жиын бағдарламасы
Мақсаты: 1 қыркүйек - Білім күні мерекесінің маңызын түсіндіру, сезіндіру.
Сахна мәдениетіне баулу.
Көңілді орта қалыптастыру.
Білім күні үлкен мереке екенін балаларға жеткізе білу, сезіну  білімге деген құштарлығын арттыру, еліміздің білімді, тәрбиелі  азаматын елжандылыққа тәрбиелеу.
Мерей:          Қайырлы күн, құрметті ұстаздар мен оқушылар!

Самира:       Армысыздар, қадірлі ата-аналар мен қонақтар!

Мерей:               Өмір бойы мектебімді жыр етем,  
                             Бір өзіңде бақыт, білім, берекем.

                              Шәкірттерің өрістесін, өрлесін,

                             Құтты болсын Білім күнің – мерекең!

Самира:                     Құрметті оқушылар, аяулы ұстаздар, ата-аналар, қадірменді  қонақтар,  мектеп өмірінде дәстүрге айналған «Сыңғырла, күміс қоңырау!» атты салтанатты жиынымызды ашық деп жариялаймыз! 

                                  Туған жер төсін тербеткен
                                  Өмірдің бейбіт шағы бұл
                                  Мінеки, достар, тағы бір
                                  Өткізіп жазды дүбірмен
                                  Құшағы толып гүлдермен
                                  Білім нәрін алуға
                                  Мектепке  келді балалар!
Мерей:                   Мектебіне шәкірттер ағылады,

                                Сана, білім сусаған табылады.

                                Гүл шоқтарын қолына көтеріп кеп,

                                 Ұстазына жеткенше сағынады.

Самира:                Жүректері тұратын лүпіл қағып,

                               Мұғалімдер оларды күтуде анық.

                                Білім нұрын ұрпаққа таратсын деп,

                               Осы шақты аңсайды бүкіл халық.

/«Мектебім» әні
Мұғалім                 Шуақты қыркүйек айының алғашқы күні барша оқушы қауым алтын ұя мектебіне қайта оралып, мектеп табалдырығын алғаш аттаған балдырғандармен бірге сыңғырлаған қоңырау үнімен табысып отыр.
Құрметті ұстаздар, қонақтар, ата-аналар, аяулы оқушылар! Бүгінгі сағынышқа, шаттыққа толы «Алғашқы қоңырау» мерекелеріңіз баршаларыңызға құтты болсын!

Биіктерге бастайтын асқаралы
Әр жүректің сүйікті, асқақ әні                                bilim-all.kz/...
Мерекеде бәріміз бір дауыспен
Шырқайық еліміздің әнұранын!
Қазақстан Республикасының Мемлекеттік Әнұраны шырқалады. 
Аян        Мектеп деген білім күні, жыр күні

               Мектеп деген ғылымның ең үлкені

               Мектеп деген тәрбиеші адамға

               Мектеп деген даналардың мекені

Өмір бойы мектебімді жыр етем,

Бір өзіңде бақыт, білім, берекем.

Шәкірттерің өрістесін, өрлесін,

              Құтты болсын «Білім күнің »- мерекең!
Бекжан     Жиып алып балғын шәкірт достарды, 
                    Салтанатты сәтке бөлеп жас жанды. 
                     Мектептердің қоңырауы қағылып, 
                    Тағы, міне, білім күні басталды.
                     Ғасырың бар тоса қояр сынағын, 
                     Соны игерсең, заманыңа ұнадың. 
                     Білім күні құтты болсын, Ұстаздар! 
                      Білім күні құтты болсын, Мұғалім!


ән «Ұстазым»
                        
Мәди          Бүкіл елде басталып бүгін жыры
                    Бақ қоңырау шақырар ұғымдыны.
                    Білім - ғылым бастауы мерекелі
                    Құтты болсын бүгінгі білім күні
Ерекше бүгінгі күн, салтанат сән,
Тербетер әр жүректі бір әсем ән.
Құлпырып шәкірттер тұр мектеп - ұстаз,
Сағынып жыл құсындай қайта оралған
Алаш         Шырылдаған тыным алмай                 Ғылымның көп тас қамалы 
                   Қоңыраудың үні қандай!                     Ғалымдық та асқаралы
                   Мақсатына жете ме адам                     Бар білімнің нұр бастауы -
                   Оқу оқып, білім алмай?!                      Баcтауыштан басталады!
Ерасыл     Қоңырау сыңғырла, асыға                     Қоңырау үні сыңғырлап   ,           
                 Үн қосқан қиядан асуға                         Естілді жылы жаныма
                  Білім ал, еңбек ет жас ұлан                   Күлкідей әсем сылдырлап
                  Өрле сен биiк шың басына.                  Бөбекті жиды маңына 

Айқын          Өсу үшін өркенім
                      Жүзем оқу - айдында
                      Жайып білім желкенін
                      Қиындықтан өтуге
                      Армандарға жетуге
                      Білім алам ерінбей
                      Еліме қызмет етуге!
Әдемі           Өмірімнің көктемін 
                     Сенде өткіздім деп келдім, 
                     Алтын ұя-мектебім! 
                     Армандарым көп менің, 
                     Атқарамын деп келдім, 
                     Асыл – анам мектебім 


Ахмет         Оқу қайта басталды,
                    Мектебіміз қарсы алды.
                    Қоңыраудың дауысы
                    Күмбірлетті аспанды.
ән 
Мұғалім          Келді міне, қыркүйек есік ашық
                        Сен кіресің есігің ептеп ашып
                        Әліппені аласың, қызықтайсың
                         Біреу емес бірнеше беттен ашып – дегендей күз айының алғашқы күні 1 - қыркүйек – Білім күні. Бүгінгі күннің ерекшелігі мектеп деп аталатын білім ордамыз тағы да кішкентай бүлдіршінмен толыққалы отыр.
Мерей               Мереке зор қуаныш - Білім күні,
                          Сыңғырла қоңыраудың алғашқы үні.
                          Қош келдің, құтты болсын қадамдарың,
                          Балдырған, балғын жандар - өмір гүлі
Мұғалім            Халқымыз “Ата-баба дәстүрі- асыл мұра” дегендей “Бала- бауыр 
                          етім” деп баласы шыр етіп дүниеге келгеннен бастап, әрбір
                          қадамына қуанып, шілдехана, бесік той, тұсау кесер, ашамайға
                           отырғызу сияқты тойларын жасаған. Ал бүгінгі тойымыз
                          бүлдіршіндердің 6-ға келіп, 1- сыныпқа қабылданып ,“Алғашқы
                           қоңырау мерекесіне қатысу сәті. 
                          Бұл той- баланың бал дәурен шағымен қоштасып, білімге талпынған   қадамы.

Самира               Нұр шашып көкте күн,
                            Өміріңнің көктемін.
                            Гүлдендірем деп келдім,
                            Сәлем алтын мектебім!- деп алғаш мектеп табалдырығын аттап отырған бүлдіршіндерге сөз кезегін береміз.

Әлішер              Есін допқа жеңдірген,                                                                          

                            Бала емеспін сіз білген.

                            Жетіге кеп, есейіп,

                           Біріншіге келдім мен.

                                                      Еркелік жоқ кешегі

                                                      Оқушымын көшелі.

                                                      Білім алып,ойым мен

                                                       Бойым да енді өседі.

Байырхан           Жүрем бе ойнап мен текке
                           Барам биыл мектепке

                             Қолға қалам аламын,

                            Суретті де саламын

                                                        Дәптерімді таза қып,

                                                        Жазуды да жазамын

                                                         Кітапты да оқимын,

                                                         Көңілге ой тоқимын

4-сынып оқушылырының тілектері

Аян                    Қаламсап алып қолыңа,
                          Достасарсың да әріппен
                          Шуағын себер жолыңа,
                          Жан серігің - әліппең – дей келе, бүгінгі мектеп
табалдырығын аттағалы отырған 1-сынып
оқушыларына сәтті қадам, таудай талап тілейміз
Мерей               Жақсы оқып,ер жетіп,

                           Оқу оқып, ғалым бол,

                           Жанған оттай жалын боп.    
                           Білім жолын қуар бол.

Самира                 Aйналайын балғындар, 
                              Алға бағыт алғындар 
                              Ертең өсіп толындар, 
                              Ел мақтаны болындар,
                              Орындалсын ойларың, 
                              Құтты болсын тойларың
Мәди                     Күтіп тұр, алда сан қызық,
                              Асулар асқар, неше сын
                              Кеудеңе үміт жанғызып,
                               Азамат болып өсесің.
 Бекжан                 Үміттің отын жандырған
                              Қызырдан болсын қолдаушың!
                              Ұшталған үміт арманнан,
                              Т аудай бір болсын талабың

Бірге                      Хош келіпсің, балдырған
                               Қадамдарыңа нұр жаусын!
Ән «Бала тілегі»
Мұғалім              - Бүгінгі мереке ата - аналар үшін ерекше. Себебі бірінің баласы алғаш   мектепке келгеніне, ал екіншісі сыныптан сыныпқа көшіп білім табалдырығының сатыларына көтерілгеніне қуанып жатады, сондықтан олардың қуануы мен қобалжуы орынды. Олай болса құттықтау сөз кезегі ата - аналарға беріледі.
Мұғалім              -Ал енді сөз кезегін білім өміріне алғаш қадам басқалы  тұрған бүлдіршіндерге берейік.Алдарыңызда дайындық сынып оқушылары     
Айша                   Биыл мен де мектепке

                              Дайындыққа  барамын.

                              Мақтанбаймын мен текке,

                              Дайын дәптер, қаламым
                              Доспын біраз әріппен

                              Қуантамын анамды

                              Үздік баға алып мен.

Елдар          Еркесі едім әжемнің,                       Мектепке енді барамын     

                    Еркесі едім анамның  .                     Мен оқушы боламын.        

                    Толып биыл алтыға,                         Жақсы оқып сабақты,

                    Мен оқушы атандым                       Кілең бестік аламын.
Мұғалім             Алғаш келген бүлдіршін,
                           Құтты болсын қадамың.
                           Төбеңде бейбіт күн күлсін,
                           Төмендемесін талабың.
Ән «Алғашқы қоңырау»
Қағылмақ міне әуенге бөлеп,
Қағылмақ алғаш қоңырау.
Нұр толып жүзің, гүл толып құшақ,
Шаттыққа толсын омырау.
Жаңа оқу жылының алғашқы қоңырау соғу рәсімі 1-сынып оқушыларына  беріледі.
Мұғалім     Ұлы халқым есептескен текпенен,

                    Ата салтын ешкім аттап өтпеген.

                    Мың пәледен құтқарады бір бата,

                    Адам болмас бата естіп өспеген,- дей келе әжелерімізден ақ батасын сұраймыз.

Алаш           Сыңғырла қоңырау, сыңғыр қақ,
                     Жаңа оқу жылын ашқасын
                     Бал үнің сенің сырлы ырғақ
                     Сыныпқа бізді бастасын

Ерасыл         Қоңырау үні шарықта,
                     Өзіңнің сиқыр тіліңде
                     Қызмет көрсет халыққа
                     Шақырып өнер – білімге

Самира         Жаңа оқу жылы жемісті
                      Мерейі үстем жыл болсын
                      Шәкірттеріміз өрісті
                      Елім дер қыз бен ұл болсын.

Мерей          Қағылды зор қоңырау күмбірледі,
                     Аралап айлық жерді, күндік жерді,
                     Ілесіп сол қоңырау үніменен
                     Қазақтың даласына білім келді! – деп ақындарымыз жырлағандай білім күнімен құттықтай отырып, салтанатты жиынымызды жабық деп жариялаймыз
 Мұғалім         Осымен 1-қыркүйек білім күніне арналған «“ Сәлем саған сүйікті, алтын ұя мектебім!” мерекесі өзі мәресіне жетті. Салтанатты жиынымызды жабық деп жариялаймыз. Білім күні құтты болсын. Еліміз аман, еліміздің беделі асқақ болсын!
"Аяулы мектебім" Бота Бейсенова
1. Алғашқы қоңырау соғылды,
Гүл алып келемін.
Жаз бойы өзіңді сағындым,
Мектебім.
,

Қайырмасы
Аяулы мектебім,
Бағыңда көктедім.
Қуаныш күйін мен шертемін.
Аяулы мектебім - әнім,
Күндер-ай қызықты, шуақты
Өмірдің бастауы, мәні - 
Алтын ұям.


2. Алғашқы қоңырау ашады
Білім күнін.
Бала жүз шуағын шашады
Естіп үнін.
Қайырмасы
